
〈禹謨。帝曰臯陶惟兹臣庶罔或干予正。汝作士明于五刑以弼五教。期予于治。〉性樂士〈新唐書張建封傳。建封性樂士。賢不〉

〈肖游其門者禮必均故其徃如歸。許孟容韓愈皆奏署幕府。有文章傳于時。〉好接士〈新唐書柳璟傳。璟為人寬信好接士。〉

〈稱人之長。游其門者它日皆顯於世。〉不禮士〈唐語林新昌李相紳性暴不禮士。鎮宣武有士人遇於中道不避乃為前騶所〉

〈拘。紳命鞠之。乃宗室也。答欵曰。勤政樓前尚容緩步開府橋上不許徐行。汴州豈大於帝都。尚書未尊於天子公覽之失色使逸去。〉薦

蜀士〈宋史施師點傳。師點除知樞宻院事時。惓惓搜訪人才手書置夾袋中謂蜀士去朝廷逺。人才難以自見蜀士之賢者俾各䟽〉

〈其所知差次其才行文學。每有除授必列陳之。〉率用蜀士〈建炎以來朝野雜記和議未成。荆帥率用蜀士。吳德夫〉

〈自江陵使蜀。於是時虜窺荆襄甚急朝士莫肯行。𠈁冑乃以宇文挺臣知江陵府兼權湖北京西宣撫使。蓋宣司在鄂渚實君江南。而江陵則江北〉

〈也。挺臣遲遲未行乃改命為侍讀。湖南北京西宣撫使兼權知江陵府。挺臣遂行。初德夫既去。總領官趙少卿善實攝帥事得㫖。俟挺臣交割。乃還〉

〈武昌。挺臣既入疆。領宣帥二司印。趙卿即以軍餉急𨵗為詞。委府事於通判而去。挺臣纔至武昌。趙卿亦上謁。挺臣大怒。謝不見。會李季允起廢為〉

〈湖北憲。即檄季允使權府事。且劾趙卿于朝。𠈁胄主之第降㫖令盡力餉軍。以責後効而已。季允用是亦復官除帥。俄季允以季章累罷。亟命范仲〉

〈壬季海自夔州代之。及和議成。季海召歸旋以事被黜。蓋自邉事將興。即命楊端明守荆渚。輔遂寧人楊公移峴首。乃用陳子長右司。損之隆州人〉

〈子長道卒用范東叔給事。仲藝雙流人東叔卒。乃用宋伯嘉舍人。之瑞台州人伯嘉去用劉師文侍郎。甲嘉定人師文改除。吳德夫少監。獵潭州人〉

〈德夫使蜀。乃用宇文挺臣。廣都人挺臣宣威用李季允。皇眉州人季允罷。用范季海。成都人自宋吳二人外。凢守荆渚者皆選蜀士。休兵後。始置京〉

〈湖制間。命趙從善尚書以直學士為之。既為蔡行之所覈。乃改用李伯和尚書。皆江浙人云。蜀士立功立節次第武興之變。立功者安觀文為〉

〈之主。楊巨源李好義倡率忠義次之。李貴手斬逆賊又次之。𠰥李好古。安癸仲。楊君玉。李坤辰。張林。朱邦寧之徒。叶謀舉事又其次也。立節者陳待〉


〈制咸為之首。史次秦薫目避偽次之。大安軍學教授李國慱興宗棄郡而去又次之。若王釡總領所主管文字李道傳蓬州州學教授皆不受逆傳〉

